
· Waa maxay sababta la ii waydiistay in aan imaado maxkamadda?
Magacaaga waxaa loo soo gaarsiiyay xafiiskeenna in aad tahay dhibbanaha ama markhaatiga dhacdo ka dhashey eedaymo dembiyeed oo ku lug leh eedaysanaha ku qoran wicid maxkamadeed.   Xeer-ilaaliyaha (qareenka) gacanta ku haya kiiska wuxuu aaminsanyahay in aad hayso macluumaad gacan ka geysan kara in la muujiyo waxa dhacey maalinta dhacdada.

· Waa maxay wicid maxkamadeed?
Wicid maxkamadeed (subpoena) waa Amar maxkamadeed oo kaaga baahan in aad ka soo muuqato meel gaar ah, taariikh, iyo wakhti cayiman si aad ugu marag furto kiis dambiyadeed. 

· Waa maxay sababta kiiskan loo go'aamiyay in la qaado maxkamadiisa?
Kiiskan waxaa la go'aamiyay in la qaado maxkamadiisa sababtoo ah eedaysanaha wuxuu diiday in uu geystay dembiga(dembiyada) lagu soo eedeeyay.  Dadka lagu soo oogay dembiyada waxay xaq u leeyihiin in ay wayddiiyaan xeer-ilaaliyaha in uu u cadeeyo xeer-beegta ama garsooraha in ay si ka baxsan shaki macquul ah ay geysteen dembiga.  

· Kumaan kala hadlaa kiiska?
Waraaqdaada wicidda maxkamadeed waxaa ku qoran magaca iyo lambarka teleefoonka Iskuduwaha Markhaatiyada iyo Dhibbanaha ee loo xilsaarey kiiska.

· Maxaa dhacaya maalinta maxkamadda la qaadayo? 
· Maalinta maxkamadda la qaadayo, waxaad la kulmi doontaa Iskuduwahaaga Markhaatiyada iyo Dhibbanaha.  Waxaad kala hadli kartaa Iskuduwaha Markhaatiyada iyo Dhibbanaha macluumaad kastoo dheeraad ah ee aad doonayso xeer-ilaaliyaha in uu oggaado. 
· Xeer-ilaaliyaha wuxuu la hadli doonaa qareenka difaaca si uu u arko haddii eedaysanaha uu doonayo in uu la tacaalo kiiska iyadoon la qaadin maxkamadiisa wuxuuna u soo bandhigi doonaa in uu xalliyo kiiska.  
· Qareenka difaaca wuxuu ka-dib kala hadli doonaa soo bandhigidda eedaysanaha.  
· Xeer-ilaaliyaha iyo qareenka difaaca wuxuu ka-dib la kulmi doonaa garsooraha waxayna in badan ka hadli doonaan kiiska.
· Haddii eedaysanaha uu doonayo in uu qaato waxa loo soo bandhigay, eedaysanaha wuxuu qiranayaa in dembigu uu geystay ka-dibna looma baahna wax maxkamad qaadis ah.  Tani waa natiijada inta badan kiisaska la go'aamiyo in maxkamadooda la qaado. 
· Haddii eedaysanaha uusan doonaynin soo bandhigid, maxkamaqad qaadidda waxay bilaaban doontaa ka-dib marka qareennada ay in badan kala hadlaan garsooraha arrimaha suurtagalka ah inta ay maxkamad qaadiddu socoto.  Mararka qaar iyadoo ay sabab u tahay dhibaatooyin jadwaleyn ama ballandhigasho, taariikhda cusub ee maxkamad qaadidda ayaa laga yaabaa in la qabsado.

· Maxaa dhacaya inta lagu guda jirro maxkamad qaadidda?
· Ka hor inta maxkamad qaadiddu aysan bilaaban, xeer-beegtu waa in la soo xusho.   Xeer-beegtu waa 6 qofood oo dhageysan doona xaqiiqooyinka kiiska waxayna go'aan ka gaari doonaan natiijada kiiska.  
· Mararka qaarkood eedaysanaha wuxuu weydiin doonaa garsooraha in uu dhageysto xaqiiqooyinka iyo in uu go'aan ka gaaro natiijada kiiska xeer-beeg la'aan.
· Ka-dib marka la xusho xeer-beegta, xeer-ilaaliyaha wuxuu keeni doonaa markhaatiyo ka markhaati kacaya xaqiiqooyinka kiiska si ay u muujiyaan in eedaysanaha uu geystay dembiga.  Qareenka eedaysanaha wuxuu sidoo kale weyddiin karaa su'aalo markhaatiyadan.
· Eedaysanaha ka-dib wuxuu fursad u helayaa in markhaatiyadiisa ay ka markhaati kacaan xaqiiqooyinka, balse mararka qaar waxay xulan doonaan in cidna aysan ka markhaati kicin.
· Ka-dib marka la bixiyo caddaymaha oo dhan, qareennada waxay helayaan fursad ay ku soo koobaan xaqiiqooyinka kiiska waxayna weyddiisanayaan garsooraha ama xeer-beegta in ay taageeraan.
· Xeer-beegta ama garsooruhu waxay ka-dib dib-u-eegayaan dhammaan xaqiiqooyinka waxayna go'aan ka gaarayaan haddii ay aamisanyihiin in eedaysanaha uu qabo ama geystay dembiga.   
· Haddii eedaysanaha lagu helo in uu qabo dembiga, garsooraha ayaa wakhti u qaban doona dhageysiga xukunka. 

· Muddo intee le'eg ayay maxkamad qaadiddu qaadan doontaa?
Guud ahaan, maxkamad qaadidda inta badan waxay soconaysaa 3-4 maalmood, balse looma baahna in aad meeshaas joogto maalin kasta.  Xaaladaha qaar, waxaa lagu gelin karaa “heegan” mana lagaa doonayo in aad maxkamadda timaadoo ilaa uu kaa soo waco Iskuduwaha Markhaatiyada iyo Dhibbanaha. Sababtan awgeed, waa muhiim in aad ku wargeliso Iskuduwahaaga Markhaatiyada iyo Dhibbanaha haddii ay isbeddelaan lambarkaaga teleefoonka ama cinwaankaaga.

· Maxaa dhacaya haddii aan doonaynin in aan maxkamadda imaado ama in aan ka markhaati kaco  – weli mala iiga baahan yahay?
· Haddii aad heshay wicid maxkamadeed, waa in aad u hoggaansanto, haddii aad daneynayso oogidda dacwadda iyo haddii kaleba.  
· Wicidda maxkamadeed waxay ansax tahay ilaa xeer-ilaaliyaha ama garsoorka ay kaa fasaxaan.  
· Shaqo, dugsi, daryeel carruur la'aan, ama waajibaadyo kale cudurdaar uma noqdaan iska indha-tiridda wicidda maxkamadeed.  
· Dugsigaaga ama cidda aad u shaqeyso waxaa laga yaabaa in aysan kuu ciqaabin u hoggaansanka wicidda maxkamadeed.   
· Haddii aadan caafimaad ahaan awoodin in aad ka soo qaybgasho maxkamadda, xaqiijin in laga helo dhakhtarkaaga ayaa loo baahan karaa.  

· Waa maxay sababta taariikhda ku qoran wicideyda maxkamadda ay uga duwan tahay taariikhaha ku qoran kuwa markhaatiga(markhaatiyada)? 
Tani waxaa sabab u ah go'aan jadwaleyn oo uu gaarey xeer-ilaaliyaha.

· Miyaan ku arki doonaa eedaysanaha maxkamadda gudaheeda/ miyaan keligeyga noqon doonaa?
Wakhtiga keliya ee aad isku qol noqonaysiin eedaysanaha waa wakhtiga dhabta ah ee maxkamad qaadidda marka aad ka markhaati kacayso.  Wakhtiyada kale oo dhan, waxaad waydiisan kartaa goob sugitaan adiga kuu gaar ah.  Waxaad la imaan kartaa saaxiibo ama qoys ku taageera.  

· Ma tahay in aan ku hadlo dadka hortooda?
Haa, haddii kiiska aan la xallin, waxaad u baahan doontaa in aad su'aalo uga jawaabtid horta xeer-beegta, qareennada, garsooraha, iyo eedaysanaha.  Waxaa jiri kara dad dheeraad ah oo ku sugan qolka maxkamadda ee aannu la xiriirin kiiska. 

· Sideen ugu soo lebistaa maxkamadda?
Waa in aad u soo lebisato sida ugu xirfadeysan ee aad awoodo.

· Maka dhigi karaa magaceyga iyo cinwaankeyga kuwo qarsoodi ah?
Mararka qaar, garsoore ayaa saamaxi kara codsiga la weydiisto iyadoo laga wakiil yahay markhaatiga oo ah in aan lagu shaacin Maxkamadda macluumaad lagu aqoonsan karo.  Haddii magacaaga iyo cinwaankaaga lagu darey warbixinta booliska asalka ah, waxay hore uga mid noqdeen diiwaanka dadweynaha.

· Sidee ayaan isaga deyn karaa eedaymaha?
Marka warbixinta booliska la soo gudbiyo oo eedda kiiskana la geeyo Maxkamadda, keliya xeer-ilaaliyaha ama garsooraha ayaa joojin kara kiiska. 

· Ma u sheegi karaa garsooraha sida dembigan uu ii saameeyay?  Haddii eedaysanaha lagu helo dembiga, dhibbanaha dembiga waxaa laga yaabaa, haddii uu doonayo, in uu hadal ama qoraal ahaan ugu sheego garsooraha dareenkiisa ku saabsan saameynta uu dembiga ku yeeshay iyo xalka kiiska.  Kiisaska rabshadaha guriga, warbixin tijaabin ah ayaa loo baahanyahay ka hor inta aan xukunka la ridin.  Dhibbanayaasha waxaa lagu dhiirrigeliyaa in ay bixiyaan talada tijaabinta warbixintan. Dareennada dhibbanaha waxaa laga yaabaa in lagu wadaago Bayaanka Saameynta ee Dhibbanaha. 

· Ka warran lacagaha ujrada markhaatiga?
· Haddii ay noqoto in aad Maxkamadda timaado ka-dib marka aad hesho wicidda maxkamadeed, waxaad heli kartaa ujro markhaati $20 ah oo lagu darey masaafada maalin kasta ee aad ka soo muuqato maxkamadda.  Haddii aad ku nooshahay bannaanka Minnesota, waxaa keliya lagu siin doonaa lacagaha masaafada socodka ee laga soo bilaabo xudduuda Minnesota ilaa Maxkamadda Degmada Ramsey iyo noqoshada.  
· Xeer-ilaaliyaha ayaa kuu codsan doona ujrada markhaatiga, waxaana jeeg laguugu soo diri doonaa boostada cinwaanka ka muuqda wicid maxkamadeeda 6 – 8 toddobaad gudahooda.   Lambarkaaga damaannada bulshada ayaa loo baahan yahay si loo bixiyo lacag-bixinta.







